MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 95
L-Erbgħa, 15 ta’ Novembru 2006.  

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.26 p.m.
L-Onor Jason Azzopardi, President tal-Kumitat, ippresieda.
PREŻENTI:  L-Onor Leo Brincat, l-Onor Mario de Marco, l-Onor Clyde Puli u l-Onor George Vella.
Preżenti wkoll kien hemm, Dr Mark Bonello, Chairman ta’ l-Awtorita’ Marittima ta’ Malta, is-Sur Marcel Pizzuto, Segretarju Permanenti fil-Ministeru għall-Kompetittivita’ u Komunikazzjoni, u Dr Melanie Vella, research analyst mal-Kumitat Permanenti dwar l-Affarijiet Barranin u Ewropej.
Assenti:  Il-Ministru għall-Affarijiet Barranin, l-Onor Evarist Bartolo u l-Onor Jose’ Herrera.
SKUŻATI
L-Onor Michael Asciak kien fuq xogħol parlamentari ieħor.
MINUTI

Il-Minuti tal-laqgħa Nru. 94 li saret fit-8 ta’ Novembru 2006 kienu konfermati.
INFORMAZZJONI MILL-ONOR CENSU GALEA, MINISTRU GĦALL-KOMPETITTIVITA’ U KOMUNIKAZZJONI, DWAR IL-GREEN PAPER FUQ IL-POLITIKA MARITTIMA TA’ L-UNJONI EWROPEA
Il-Ministru għall-Kompetittivita’ u Komunikazzjoni spjega li f’din il-green paper il-Kummissjoni ma rreferitx biss għall-oqsma marittimi tradizzjonali, jiġifieri s-sajd u t-tbaħħir merkantili, imma nkludiet ukoll ħafna oqsma oħra, fosthom, it-turiżmu, l-iżvilupp kostali, l-attivitajiet ekonomiċi dipendenti fuq il-baħar, l-ambjent u l-iżvilupp sostenibbli tar-riżorsi tal-baħar u ta’ taħt il-baħar.  
Il-Ministru Censu Galea għarraf lill-Kumitat li biex jikkordina x-xogħol fuq din il-proposta għall-politika marittima ta’ l-Unjoni Ewropea twaqqfet task force preseduta minnu li bħala membri għandha lil Dr David Attard, Dr Stephen Calleya, Mr Ranier Fsadni u rappreżentanti mill-Ministeru tal-Ġustizzja u l-Intern, mill-Ministeru għat-Turiżmu u Kultura, mill-Ministeru għar-Riżorsi u Infrastruttura, mill-Ministeru għall-Affarijiet Rurali u l-Ambjent, mill-Ministeru għall-Affarijiet Barranin kif ukoll id-diretturi għall-affarijiet ta’ l-Unjoni Ewropea fl-Uffiċju tal-Prim Ministru u fil-Ministeru għall-Kompetittivita’ u Komunikazzjoni. Dan juri l-firxa ta’ oqsma nvoluti f’dan il-proċess.  

Il-Ministru rrimarka li l-Kummissjoni tat sena żmien għal konsultazzjoni, jiġifieri sa Mejju 2007, u f’dan ir-rigward ħabbar li fuq bażi lokali qed isiru konsultazzjonijiet ma’ l-għaqdiet interessati u li għall-aħħar ta’ Marzu 2007 hemm ippjanata konferenza li għaliha se jkunu mistiedna għaqdiet lokali u pajjiżi li qegħdin fuq il-kosta tal-Mediterran, kemm dawk li huma Membri ta’ l-Unjoni Ewropea u kemm dawk li m’humiex.  Il-Ministru qal li wara dawn il-konsultazzjonijiet Malta għandha tkun f’qagħda li f’Mejju tikkomunika l-pożizzjoni tagħha lill-Kummissjoni.
Il-Ministru Censu Galea għaraf is-sehem li l-Kumitat Permanenti dwar l-Affarijiet Barranin u Ewropej diġa’ ta għad-diskussjoni fuq din il-proposta u rrakkomanda li f’Jannar li ġej terġa’ ssir laqgħa oħra ta’ dan il-Kumitat fuq dan is-suġġett. 

Wara kien hemm diskussjoni.

Fit-8.15 p.m. il-Kumitat aġġorna għal data u b’aġenda li tiġi komunikata aktar tard.     

JOHN  VELLA

SKRIVAN TAL-KUMITAT
KONFERMATI


JASON AZZOPARDI

CHAIRPERSON TAL-KUMITAT

